Riordinamento dei confini
del’Abbazia "nullius” di Montecassino

Con lettera n. 55/77 del 29 marzo 1977 la Sacra Congregazione per
i Vescovi ha trasmesso alla Segreteria Generale della C.E.I. il seguente
Decreto col quale si provvede alla rettifica dei confini dell’« Abbazia
nullius » di Montecassino.

SACRA CONGREGATIO PRO EPISCOPIS

ProtT. N. 61/77

MONTIS CASINI ET ALIARUM
DECRETUM
DE MUTATIONE FINIUM

Ad Casinum Montem cum beatus Benedictus abbas advenisset, ever-
sis idolis eorumque cultu, atque domo veri Dei constituta quae claris-
sima futura erat in orbe terrarum, etiam « commorantem circumqua-
que multitudinem praedicatione continua ad fidem » vocavit (Gregorius
Magnus, Dial. II, 8). Auctoritate vero qua ipse vivens pollebat, ope
insuper discipulorum eius qui, deficiente episcopatu Casinensi ob bar-
baricas vastationes, ecclesias, domos et pagos ipsos decursu temporum
condiderunt, necnon accedentibus pietate fidelium et principum novis
semper finibus, factum est ut late cresceret ea quae iure dicta est « Terra
Sancti Benedicti » loco antiquae dioeceseos.

Hinc etiam Abbates Casinenses, ipsius Patriarchae successores, ita
quoque exigentibus rebus publicis et ecclesiasticis, ac pluribus deinde
supervenientibus Summorum Pontificum concessionibus, praerogativis
et privilegiis, ut in regimine monasterii, ita etiam in totius illius « Ter-
rae » iurisdictione successerunt, quae ordinaria et quasi episcopalis ple-
narie facta est.

Nunc autem, ita postulantibus hodiernis Ecclesiae condicionibus
atque iis prae oculis habitis quae per Apostolicas Litteras « Catholica
Ecclesia », die xx111 Octobris anno McMLXXvI expeditas, decreta sunt,
ad perfectius Abbatiarum Nullius regimen plebisque Dei profectum
efficaciorem promovendum, Sacra Congregatio pro Episcopis, auditis
locorum Ordinariis quorum interest, vigore specialium facultatum sibi
a Summo Pontifice PauLo, Divina Providentia PP. VI tributarum, prae-
senti decreto perinde valituro ac si Apostolicae sub plumbo Litterae
datae forent, quae sequuntur de Abbatiae Nullius Casinensis et aliarum
dioecesium finibus et paroeciis statuit. '



Ut ecclesiastici fines cum civilium regionum limitibus aptius con-
veniant, ab Abbatia Nullius Montis Casini separat:

— municipia vulgo Serramonacesca, Fara Filiorum Petri et pa-
roeciam Ripacorbaria in municipio Manoppello exstantem et archidioe-
cesi Theatinae adnectit;

— paroeciam vulgo Villa Oliveti in municipio Rosciano nuncupa-
to quam Pinnensi-Piscariensi dioecesi adscribit;

— municipia vulgo Pescocostanzo, Ateleta, Barrea, Villetta Bar-
rea atque Civitella Alfedena quae dioecesibus Valvensi et Sulmonensi
assignat;

— municipium vulgo S. Pietro Avellana quod dioecesi Triventi-
nae unit;

— municipia vulgo Acquaviva d’Isernia, Castel S. Vincenzo, Cerro
a Volturno, Pizzone, Colli a Volturno, Fornelli, Scapoli una cum pa-
roecia Pantano nomine, Rocchetta a Volturno, necnon paroecias vulgo
S. Maria Oliveto in municipio Pozzilli et Cerasuolo in municipio Fili-
gnano quae dioecesibus Aeserniensi et Venafranae adiungit;

— paroeciam Sorbello nuncupatam in municipio vulgo Sessa Au-
runca quam Suessanae dioecesi unit;

— paroeciam S. Secondino nomine in municipio vulgo Pastorano
quam Calvensi et Theanensi dioecesibus assignat;

— paroeciam S. Petri in Curulis in municipio vulgo Esperia quam
dioecesi Pontiscurvi unit.

Deinde municipium Acquafondata una cum paroecia vulgo Casal-
cassinese et municipium Viticuso nuncupatum ab Aeserniensi et Vena-
frana dioecesibus separat et Abbatiae Nullius Montis Casini adnectit;
paroeciam quoque vulgo Camino in municipio nomine Roccadevandro a
dioecesibus Calvensi et Theanensi distrahit et Abbatiae Nullius Montis
Casini adscribit.

Statuit quoque eadem Sacra Congregatio ut integrum territorium
Praepositurae Atinensis cum universo Abbatiae Nullius Montis Casini
territorio conglobetur, iuxta Bullam Romanus Pontifex, a Gregorio
XVI anno 1834 editam, denominatione Praepositurae exhinc suppressa.

Insignes vero ecclesiae et adnexa monasteria tum S. Vincentii ad
Fontes Vulturni cum crypta S. Laurentii, tum S. Liberatoris ad Maiel-
lam, in municipiis exstantia vulgo Rocchetta a Volturno, Castel S. Vin-
cenzo et Serramonacesca quorum municipiorum priora dioecesibus Aeser-
niensi et Venafranae, tertium dioecesi Theatinae praesenti decreto
uniuntur, ob peculiarem suam indolem monasticam, ad Montis Casini
Abbatiam pertinebunt et ad normam can. 615 C.J.C. regentur.

His exceptis, una cum territorio municipiorum, et paroeciarum ec-
clesiae adnectantur, oratoria, domus et coemeteria paroecialia, piae fun-
dationes et quaecumque alia ecclesiastica bona et iura quomodocumque
ad paroecias vel ecclesias illorum municipiorum spectantia.

Documenta et acta, singulas de quibus agitur paroecias vespicientia,
a Curia a qua ad Curiam dioecesis cui paroeciae aggregandae sunt tra-
dantur.

Ad clerum vero quod attinet, simul ac praesens decretum ad ef-
fectum deductum fuerit, sacerdotes dioecesi illi censeantur adscripti in
cuius territorio beneficium aut officium legitime detinent; ceteri autem
clerici dioecesi illi incardinati maneant vel incardinentur, in cuius ter-
ritorio legitimum habent domicilium. Uniuscuiusque tamen doecesis
Ordinario fas est — ob congruas rationes — collatis consiliis cum sacer-
dotibus et clericis quorum interest, aliter de eorum incardinatione
disponere.

Ad haec omnia perficienda Sacra Congregatio pro Episcopis depu-
tat Excmum P. D. Romulum Carboni, Archiepiscopum titularem Sido-
niensem, in Italia Apostolicum Nuntium, necessarias et opportunas
eidem tribuens facultates etiam subdelegandi, ad effectum de quo agi-
tur, quemlibet virum in ecclesiastica dignitate constitutum, onere im-
posito ad eandem Sacram Congregationem, cum primum fas erit, au-
thenticum exemplar actus peractae executionis remittendi.

Contrariis quibusvis minime obstantibus.

Datum Romae, ex Aedibus Sacrae Congregationis pro Episcopis,
die 21 martii 1977.

